Genotip və fenotip.Onların təyini və xarakteristikası
    Məlum olduğu kimi,irsiyyət əlamətlərin əcdadlardan alınaraq sonrakı nəsillərə verilməsi qabiliyyətidir.İrsiyyətin öyrənilməsi göstərir ki,müəyyən amillərin təsiri altında hər bir sonrakı nəsil özündən əvvəlki nəsillərdən fərqli müəyyən əlamətlərə malik ola bilər.Bu xüsusiyyət dəyişkənlik adlanır.Beləliklə,irsiyyətlə dəyişkənlik bir-birilə çox sıx əlaqədardır.Orqanizmlərdə irsiyyət və dəyişkənliyin öyrənilməsi ilə genetika elmi məşğul olur.
    Bakteriyalarda irsi məlumat həm nukleotid DNT-də,həm də,xromosomdan kənar strukturlarda-plazmidlərdə,eləcə də miqrasiya edən genetik elementlərdə saxlanılır.
    İrisiyyətin maddi əsasını DNT təşkil edir.Belə ki,orqanizmdə bütün əlamətləri DNT molekulunda nukleotidlər ardıcıllığı şəklində saxlanılır.DNT molekulunun hər bir zənciri nukleotidlərdən təşkil olunmuşdur.Nukleotidlər azot əsasından,fosfat turşusu qalığından və şəkərdən (dezoksiriboza) ibarətdir.Bakteriyalarda da azot əsasları adenin,sitozin,quanin,timin ibarətdir.
    DNT molekulunda bir zülalın sintezini kodlaşdıran hissə gen adlanır.Xromosomlarda genlərin sayı çox geniş miqyasda yayılmışdır.Funksiyasına görə struktur və requlyator genlər ayırd edilir.Struktur genlər konkret bir zülalın quruluşu haqqında məlumat daşıyır,requlyator genlər isə struktur genlərin işini tənzimləyir.
    Müasir təsəvvürlərə görə mikroorqanizmlərdə genlərin fəaliyyəti operonla təmin edilir.Operon promotor sahədən,operator nahiyyədən,requlyator gendən və struktur genlərdən ibarətdir.
    Promotor sahə RNT-polimerazanın tanıdığı nukleotidlər ardıcıllığından ibarətdir.
    Operator repressor zülalın birləşdiyi sahə olmaqla,promotor gen struktur genlər arsında yerləşir.
    Hüceyrənin bütün genlərinin toplusu onun irsi əlamətləri – genotipini təyin edir.Genotipdən fərqli olaraq fenotip ancaq müşahidə edilən xarici əlamətləri ifadə edir.Fenotip genotipdən asılı olaraq dəyişə bilər.Genotipin fenotipdəki təzahürü ekspressiya adlanır.Lakin genotip heç də həmişə özünü fenotipdə göstərmir,ekspresiyya olunmur.
    Genetik analiz vasitəsilə mikroorqanizmlərin xromosomunda genlərin yerləşməsi – lokalizasiyası təyin edilir və bunun əsasında genetik xəritə hazırlanır.
